Bila Aşitî hebe, Jin hebe, Jîn hebe
26 sal in ku em li ser vê xakê bi encamên şer ên dijwar re rû bir û dimînin. 26 sal in ku em bêriya aştiyê dikin, lê belê em bi tenê şer dinasin. Em şerî ji mirin, hilweşandin, daristanên ku dişewitin û ji lingên ku ji ber mayînan jê bûne dinasin. Em şerî ji zext û zordariya mêran a li kuçe û kolanan berbelav e, ji zêdebûna tecewizan û meşrubûna wan dinasin. Em ji Ceylanên ku bi hevanan perçe perçe dibin û ji zarokên mirî dinasin.    
Ji şevên bêxew, ji rojên ku mirinê hembêz dikin, ji koçberî û ji xizaniyê dinasin em şerî. Em wî ji zimanê nêr ê ku serdestê jiyanê ye, dinasin. Ji bêtehemûlî û lînçkirinan…Em ji zêdebûna barê ser milên me, ji nebihîstina dengê me, ji neditîna xwestekên me dinasin.   
Em wî ji jêdûrxistina me jinan ji jiyanê dinasin. Em şerî baş dinasin û em şer naxwazin.
Em zêdetir mirin, zêdetir êş, zêdetir şewat, zêdetir zexta mêran naxwazin. Em naxwazin ku hatina ku divê ji bo parastina xwezayê û jiyanê ji bo me hemûyan baştir bike bê  bikaranîn, ji bo şer bombe, kuştin û dijminahiyê bê bikaranîn. 
Em dipirsin!
Kî dixwaze di dojeheke cîranên hev bûne kujerên hev de bijî?  
Ji bilî kesen di şer de qezencekî bi dest dixin, kî dixwaze ciwan di tabûtê de yan laşên wan jihevbûyî vegerin malê?  
Kî dixwaze zarok bi xwînê mezin bibin?
Kî dixwaze ku daristanek bi rovî û çûkên xwe ve bişewite û bibe xwelî?
Êdî bes e; caneke me nîn e ku em bidin kesên dibêjin “ heta kesek jî nemîne şer dê berdewan be” 
Em jin, gazî li  hikumet û rayedarên leşkerî dikin ku bersivê bidin biryara bêçalakiyê ya yekalî û mercên aştiyê pêk bîne. Em dixwazin operasyon bê sekinandin û ji bo hevdîtinên aştiyê derhal gav bên avêtin. 
Em di vê baweriyê de ne k udi serî de gelê kurd, li vî welatî hemû kes, ên ne tirk û sunî ne, yên ne heteroseksuel in, ên sergirtî yan sernegirtî, jin, zarok, biqusûr, xizan bêyî ku rastî cûdakariyê werin xwediye mafê domandina jiyaneke aştiyane wekhev û demokratîk  in. 
Em wer bawer dikin ku zimanên li ser vê xakê tên axiftin her yek  ji bo me xelatek e. Em ji dil û can piştgiriyê didin daxwaza gelê kurd a bi zimanê dayikê perwerdebûnê, axiftina zimanê xwe yê dayîkê û peşvebirina wê.    
Em dibêjin ku makezagoneke nû ku ji bo her kesî jiyaneke wekhev û demokratîk derbasdar bike ji bo aştiyê şertê pêşîn e. Ji bo nûneriya demokratîk pêkan bibe em bawer dikin ku divê zagona hilbijartinê biguhere, baraja hilbijartinê were rakirin an heta rêjeyeke maqûl were daxistin.   
Ji bo ku aşitî pêk were 
/*Divê operasyon derhal werin rawestandin.
/* Şertên hevdîtinê yên nûnerên meşrû yên gelê kurd  ên  li meclîsê û yên derveyî meclîsê divê aniha bên pêkanîn.
/*Divê endamên koma aştîyê k udi nav de gelek jin jî hene û sîyasetmedarên kurd serbest bên berdan.
/*Divê medya û saziyên xperwerdehiyê ji zayendperestiyê werin paqijkirin û gotin û sembolên mîlîtarîst û zayendperest divê ji qada rayagiştî bên rakirin.
/*Mafê redkirina vijdanî divê bê dayîn.
/*Divê cerdevanî bê rakirin û sûcên ku cerdevanan li hember jinan kirinê divê bêne aşkerakirin.
/*Ji bo ku jinên kurd bikarin xwe li qada civakî îfade bikin û ji bo ku newekheviya di perwerdehiyê de bê rakirin divê astengiyên pêşiya perdehiya bi zimanê dayîkê werin rakirin.
/* Divê di şer de komîsyona rastiyên jinan bê sazkirin, polês, leşker û cerdevanên ku tecawiz li jinan kirine bên darizandin.
/* Baraja hilbijartinê ya ku polîtîkaya demokratîk bêderfet dike û nahêle jin bikevin parlementoyê divê were rakirin.
/* Astengiyên dij-demokratîk ên li hember azadiya raman û îfadeyê bên rakirin.
/* Kirpandina Tirkbûnê ya di makeqanûn û qanûnan de ye divê were rakirin û pênasa hemwelatiyê ya makezagonî were dayîn.
/* Ji bo makezagoneke demokratîk û tu kes rastî cûdakariyê  neyê û wekhevdara zayendî divê gav bên avêtin .

Bila aştî hebe , mirin bêdeng bibe, bila jin û jîn biaxivin.  
 



